
Exc.m1 P. D. DOMINICI VENDARGON
Episcopi Kuala Lumpurensis (Kuala Lumpur)

Die, 25 augusti 1959
Eminentia Reverendissima,

Acceptis litteris vestris Prot. N. 1 C/59-701, consultores dioece-
sanos convocavi, et sequentia ad vos scribo:

1. Animadversiones. De Limbo. Doctrina de aeterna infantium sine
baptismo decedentium condicione, definienda est.

Indulgentiae, in partiales et plenarias dividuntur. Aliquibus non
placet frequens mentio dierum numeratorum in libris precum cum
amplius non vigeat disciplina antiqua.

Scapularia multiplicis generis habentur. Possunt forte plura imponi
unica benedictione numismatis.

2. Consilia « De Confirmatione administranda iis qui in periculo mor-
tis constituti sunt » (S. C. de Prop. Fide Decretum 18 dec. 1947 A.A.S.
40-41). Parochi etiam in civitate episcopali, cum agitur de periculo
mortis inconveniens esse inveniunt commonefacere Episcopum et an-
gore conscientiae de validitate vel liceitate confirmationem, vel dant
vel omittunt. Extendatur ergo sacerdotibus facultas confirmandi in mot-
tis periculo urgenti etiam in civitate episcopali.

3. Vota. Simplificentur caerimoniae Missae Pontificalis, ritus con-
secrationis Hcclesiae, et consecrationis Altaris et etiam altarium por-
tatilium.

Propositio evehendi laicos ad Diaconatum ut ob carentiam sacet-
dotum et catechistarum, ministetio opem ferant nobis placet.

Abusus matrimonii ob ideas materialisticas grassatur. Per melio-
rem instructionem praenuptialem debemus catholicos praemunire con-
tra propagandistas limitationis filiorum artificialis. His notatis, me fateor

Eminentiae vestrae addictissimum

8 DoMINICUS VENDARGON
Episcopus Kuala Lumpurensis

2
Exc.m1 P. D. MICHAELIS OLCOMENDY

Archiepiscopi Malacensis-Singaporensis (Malacca-Singapore)
Singapore, 19 martii 1960

. Ewminentissime et Reverendissime Domine,

Sequentia vota ad considerationem Concilii Generalis humiliter pro-
pono:

1. Major usus linguae vernaculae nationis in liturgia.

4) Lectio in lingua vernacula Epistolae et Evangelii missae, etiam
in missis cantatis;

b) Cantus in lingua vernacula partium missae: Kyrie, Gloria,
Credo, Sanctus, Agnus Dei.

Usus linguae vernaculae adiuvabit pietatem fidelium, praesertim ru-
dium et neophytarum, necnon acatholicorum (infidelium vel haereti-
corum).

2. Facultas pro sacerdotibus et monialibus, saltem ad libitum, reci-
tandi sanctum Officium in lingua vernacula. Hoc non solum adiuvaret at-
tentionem et pietatem sed sacerdotibus magnam familiaritatem textus
Sacrae Scripturae daret, in sua lingua propria, quod in ministetio sacrae
paenitentiae, predicationis et instructionis religiosae puerorum et cate-
chumenorum sine dubio valde utile erit.

3, Uniformitas regularum de abstinentia et ieiunio in universa Ec-
clesia. Diversitas regularum in diversis locis admirationi locum dare
potest.

4. De obligatione habitum ecclesiasticum deferendi sollemniter sa-
cerdotes commoneti necessarium esse videtur. Non pauci sacerdotes
sine vera necessitate, sine habitu ecclesiastico fideles et acatholicos ob-
veniunt et iter faciunt. In hoc aliquando peticulum nimiae familiaritatis
esse potest sed quoquomodo adest periculum reverentiam populi amittendi.

Nunc in his regionibus ministri acatholici non pauci vestem talarem
et etiam cingulum ferunt.

Eminentiae tuae
addictissimus in Domino

R MicHAiL OLCOMENDY
Archiepiscopus Malacensis-Singaporensis



EPISCOPUS PINANGENSIS 15

3

Exc.mr P. D, FRANCISCI CHAN
Episcopi Pinangensis (Penang)

31st august 1959

Your Eminence,

I thank you very much for your letter dated 18 june 1959, which
arrived quite late.

I send you certain points which may be consideted in the coming

General Council.

With respectful good wishes,

I remain, Your Eminence
Yours devotedly

28 Francis CHAN
Bishop of Penang

Quaedam puncta Concilio Oecumenico consideranda hic propo-
fnuntur:

1. De Baptismo: Ritus in baptismo adultorum in sua forma praesenti
longior videtur. Pro praxi, suggeritur ut, aut coeremoniae vel abbre-
vientur vel ritus prorsus eliminetur, aut suum locum ritus baptismi in-
fantium teneat et semper adhibeatur.

2. Benedictiones publicae v. g. benedictio domus, automobilium etc.
in lingua vernacula redigantur.

3. De Ss. Missae Sacrificio: Consulitur ut saltem Epistola et Fvan-
gelium (praesertim diebus dominicis et festis de praecepto) in lingua
vernacula recitentur, celebrante stante facie versa ad populum,

4. Doctrina: Enixe rogatur ut doctrina de Maria Omnium Gra-
tiatum Mediatrice definiatur. '

Quaeritur de infantibus sine baptismo defunctis utrum a visione
beatifica in aeternum excludantur an post ultimum iudicium in caelum
inducantur? Quaenam est doctrina orthodoxa?

3. De studiis ecclesiasticis: Hucusque theologia dogmatica de rebus
speculativis tractat. Sub condicionibus quae nunc ubique terrarum obti-
nent et propter errores et falsas doctrinas ubique grassantes, nonne ma-

gis ac magis instare oportet circa theologiam apologeticam et pasto-
ralem?

6) a) Privilegium Paulinum: Clarificatio et simplificatio rogantur
praesertim circa modum interpellationes faciendi.

b) Privilegium Fidei: Optandum concessiones Canonis 1125 cla-
rius dari in ipso canone sine referentia ad ipsos textus antiquos Consti-
tutionum Pauli ITI, S. Pii V etc.

¢) Definitio impedimenti publici in canone 1037 forsan mutanda?
aut saltem aliquid addendum de distinctione inter impedimentum oc-
cultum et casum occultum.

7. De lege ieiunii et abstinentiae et de operibus servilibus: Theologi
morales non tam concordant in explicationibus circa opera servilia die-
bus de praecepto prohibita (can. 1248) et circa legem abstinentiae et
ieiunii. Nonne optandae essent, in ipso iure, clariotes notiones de his
et praesertim circa opera servilia?

88 Franciscus CHAN
Episcopus Pinangensis



